
رۆژدا:

نوێكردنه‌وه‌ی 
گۆرانییه‌ 
كۆنه‌كان كارێكی 
ئاسان نییه‌

و هون������ەری نەتەوەكەم بكەم، ئەمەش پێویس������تی بە 
ماندوبوونێك������ی زۆر هەبوو، ل������ه‌ كۆتاییدا دوای ئه‌و 
ئه‌ركه‌ زۆره‌ی كێشام گۆرانییه‌كی زۆر سه‌ركه‌وتوو بوو 

و جه‌ماوه‌ر پێشوازییان لێی كرد.
هه‌ر س������ه‌باره‌ت به‌م گۆرانییه‌ رۆژدا باس له‌وه‌ ده‌كات 
كه‌ یه‌كێك بووه‌ له‌ گۆرانییه‌ خۆش������ه‌كان و زۆریش حه‌زی 
كردووه‌ پێشكه‌ش������ی بكات، رۆژدا به‌مش������ێوه‌یه‌ وه‌س������فی 
گۆرانییه‌كه‌ ده‌كات: بە عەش������قەوە گۆرانییەكانی شاكرۆم 
وتەوە، ئەم������ەش بۆ یەكەم جار بوو ك������ە ئافرەتێكی كورد 
گۆرانییەكانی ش������اكرۆ بەو شێوەی من بڵێتەوە، بەڵكو هەر 
نەیانگوتووە. دیارە گۆرانییەكانی ش������اكرۆ لە ئاس������تێكی 
زۆر بەرزدان و بناغە و ش������ێوەی بەرهەمهێنانی و وتنیشیان 
ب������ۆ ئەوكاتیش جیاواز بوو، ئاواتی من ئ������ەوە بوو یەكەم جار 
گۆرانییەكی زەحمەتی یەكێك لە هونەرمەندە رەسەنەكانی كورد 
بڵێمەوە و كارێكی وا بكەم كە لاوەكانمان حەز و خۆشەویستییان 
بۆ هونەرمەن������دە نەمرەكان هەبێت و ئاش������نای هونەرەكەیان بن، 
چونكە ئەمانە دانەری بناغەی هونەری رەسەنی كوردین، بۆیە 
كاتێك گۆرانیەكەش������م بڵاوكردەوە هەس������تم كرد كە پیر و لاوەكان 
وەك یەك حەز لە بیس������تنی ئەم گۆرانیی������ە دەكەن، جگه‌ له‌مانه‌ 
رۆژدا چه‌ندین گۆرانیی دیكه‌ی فۆلكلۆری گوتووه‌ و به‌رده‌وام 
ئاهه‌نگ و كۆنسێرته‌كانیش به‌م گۆرانییه‌ ره‌سه‌نانه‌ دەڕازێنێته‌وه‌ 
وه‌ك ) غه‌زال، ئای لێ گدێی، ئه‌س������مه‌ر ئه‌مان، ئای دلبه‌ر( و 

چه‌ندانی دیكه‌.
 رۆژدا پێیوایه‌ كه‌ به‌ ئاوڕدانەوەی زیاتر لە هونەر و هونەرمەندان 
جا لە هەر بوارێك بێت، مۆس������یقا، شانۆ، سینەما، شێوەكار واتە 
بەش������ێوەیەكی گشتی پێش������ده‌كه‌وێت، و ئه‌و قۆناغه‌ی ئێستای 
ك������ورد به‌قۆناغێكی تایبەت داده‌نێت كه‌ جیاوازە لە قۆناغەكانی 
س������اڵانی حەفتا و هەشتاكانی سەدەی رابردوو، و رایوایه‌ كه‌ لەم 
سی س������اڵەی رابردوودا هونەری كوردی پێشڤەچوونێكی زۆری 
بەخۆیەوە بینیوە، هه‌روه‌ها هونه‌رمه‌ندانی س������اڵانی پێشووتریش 
به‌ ئه‌نجامده‌ر و خولقێنه‌ری داهێنان و پێش������كه‌وتن وه‌سف ده‌كات 
به‌گوێره‌ی ئه‌و قۆناغه‌ زه‌مه‌نییه‌ی كه‌ تێیدا ژیاون و دڵنیایه‌ كه‌ 

له‌ دواڕۆژیشدا هونه‌رمه‌ندانی دیكه‌ دێن و ئه‌وانیش 
به‌ جۆرێك له‌ جۆره‌كان هه‌وڵ ده‌ده‌ن بۆ پێشخس������تنی 
هونه‌ری ك������وردی به‌ گوێره‌ی توانای خۆیان،  به‌ڵام 
هه‌ر گۆڕانكاری و پێشكه‌وتنێك له‌ هونه‌ردا پێویستی به‌ 
هاوكاری و یارمه‌تی هه‌یه‌ و له‌ پێش ئه‌مه‌ش پێویستی 
به‌ ماندوو بوون و ئه‌ركی زیاتری هونه‌رمه‌ندان هه‌یه‌، له‌ 
هه‌م������ان كاتدا نابێ ئه‌وه‌ش له‌ بیر خۆیان ببه‌نه‌وه‌ كه‌ هه‌ر 
پێش������كه‌وتنێك رووبدات نابێ له‌سه‌ر حیسابی ره‌سه‌نایه‌تی 
هون������ه‌ری كوردی بێت، به‌ڵكو ده‌ب������ی هونه‌ری كوردی به‌ 

ره‌سه‌نایه‌تی خۆیه‌وه‌ پێشكه‌وێت.
رۆژدای ئه‌كته‌ر

جگه‌ له‌ گۆرانیی گوتن، رۆژدا وه‌ك ئه‌كته‌ری ش������انۆش 
له‌بواری هونه‌ردا خزمه‌ت ده‌كات، له‌م باره‌یه‌وه‌ به‌ر له‌ ماوه‌یه‌ك 
به‌ش������داریی له‌ ش������انۆگه‌ریی )هاملێت( كرد ك������ه‌ به‌ زمانی 
كوردی له‌ ئه‌ڵمانیا و له‌توركیا پێشكه‌ش كرا، ئه‌مه‌ش نیشانه‌ی 
لێهاتوویی رۆژدا و دڵس������ۆزیی بۆ هونه‌ر و میلله‌ته‌كه‌ی نیشان 

ده‌دات.

عه‌شقی فۆلكلۆر
جگ������ه‌ له‌ گۆرانی )ئای دل( كه‌ یه‌كێكه‌ له‌ گۆرانییه‌ خۆش و 
دیاره‌كانی هونه‌رمه‌ندی نه‌مر )شاكرۆ( و رۆژدا به‌ تێكه‌ڵ كردنی و 
شێوازێكی نوێوه‌ زۆر به‌ جوانی پێشكه‌شی جه‌ماوه‌ری كرد، رۆژدا 
چه‌ندین گۆرانی دیكه‌ی فۆلكۆری به‌ ستایلێكی نوێ پێشكه‌ش 
كردووه‌ له‌گه‌ڵ پاراستنی رۆحی هونه‌ری كوردی،یه‌كێكی دیكه‌ 
له‌و گۆرانیانه‌ی كه‌ رۆژدا پێی ناس������راوه‌ گۆرانیی )لێ بووكێ( 
بووه‌،كه‌ گۆرانییه‌كی فۆلكلۆری باكووری كوردس������تانه‌، ئه‌گه‌ر 
ب������ه‌ وردی گوێ له‌ گۆرانییه‌كه‌ بگری������ن ده‌بینین زوو چووه‌ ناو 
جه‌ماوه‌رەوە‌، هۆكاری س������ه‌ره‌كیی س������ه‌ركه‌وتنی ئه‌م گۆرانییه‌ بۆ 
هۆنراوە و مۆسیقا بەهێزه‌كه‌ی ده‌گه‌ڕێته‌وه‌ كه‌ زۆر كاریگەر بوون 
له‌س������ه‌ر جه‌ماوه‌ر، هەروەها رۆژدا ل������ه‌ چۆنییه‌تی ئه‌دا كردنی و 

شێوەی ئەداكەی سەركەوتوو بووه‌.
گۆرانیی )لێ بووكێ( كه‌ گۆرانییه‌كی فۆلكلۆری كوردییه‌ و 
تایبه‌ت به‌ ئاهه‌نگه‌كانی بووك گواستنه‌وه‌یە به‌تایبه‌تی له‌ باكووری 
كوردس������تان، به‌ڵام ئه‌و ریتمه‌ خێرایه‌ی كه‌ رۆژدا پێشكه‌شی كرد 
تاموچێژێكی زیاتری به‌ گۆرانییه‌كه‌ به‌خشی، هەروەها كلیپەكەش 
هۆكارێكی دیكەی س������ەركەوتنی گۆرانییەكە بوو و وێنەیەكی 
راس������تەقینەی ئاهەنگی بووك گواس������تنەوەی كوردی نیشانی 
جەم������اوەردا كە خۆی و كەلەپوورەكەی تێدا بدۆزێتەوە بەتایبەتی 
كلتووری ناوچەی س������ەرحەد كە بەم شێوەیە بوو لە دێر زەمانەوە، 
ئه‌مه‌ش وایكرد كه‌ خه‌ڵكی پارچه‌كانی دیكه‌ی كوردستانیش ئه‌م 
گۆرانییه‌ له‌س������ه‌ر زاریان بێت ئه‌گه‌رچی له‌ بنه‌ڕه‌تدا گۆرانییه‌كه‌ 
فۆلكل������ۆره‌، به‌ڵام ماندووبوونێكی زۆری هونه‌رمه‌ندی پێوه‌ دیاره‌ 

بۆیه‌ به‌و شێوه‌یه‌ كه‌وته‌ سه‌ر زاری خه‌ڵك.
رۆژدا ئاماژه‌ به‌وه‌ ده‌كات كه‌ سه‌ر له‌ نوێ وتنه‌وه‌ و دابه‌شكردنی 
كارێكی ئاسان نییه‌، چونكه‌ گۆرانیی فۆلكلۆر موڵكی میلله‌ته‌ 
و ه������ه‌ر كه‌موكوڕییه‌كی تێدا بێت یان ناش������یرین بكرێت و مافی 
خۆی پێ نه‌درێت ئه‌وا جه‌ماوه‌ر دێته‌ گۆ و قسه‌ی خۆی ده‌كات 
و ره‌خن������ه‌ له‌ گۆرانیبێژه‌كه‌ ده‌گرێت، ل������ه‌م باره‌یه‌وه‌ رۆژدا ده‌ڵێت: 
گۆرانیی )ئای دل( یه‌كێك ب������وو له‌و گۆرانییانه‌ی كه‌ كاتێكی 
زۆری خ������ۆم بۆ ته‌رخان كرد و زۆری������ش ماندووی كردم، چونكە 
كارێكی زۆر گەورە بوو و پێموابوو دەبێ بەشێوەیەكی وا دەربچێت 
كە مافی هونەرمەند و گۆرانییەكە وەك خۆی بدەم و گۆرانییەك 
پێش������كەش بكەم كە پێی سەربەرز بم و خزمەتێك بە گۆرانییەكە 

ئاوێت������ه‌ كردنی فۆلكل������ۆرو گۆرانیی نوێ و موزیكی 
هاوچه‌رخ كارێكی زه‌حمه‌ته‌ به‌تایبه‌تی ئه‌گه‌ر هونه‌رمه‌ند 
بیه‌وێ ئه‌م كاره‌ی له‌س������ه‌ر حیس������ابی هیچیان نه‌بێت و 
هه‌ردووكی������ان مافی ته‌واوی خۆیان پ������ێ بدرێت، خانمه‌ 
هونه‌رمه‌ندی باك������ووری كوردس������تان رۆژدا توانی زۆر 
س������ه‌ركه‌وتووانه‌ ئ������ه‌م كارە پیاده‌ بكات و به‌ش������ێوه‌یه‌كی 
هونه‌ری������ی زۆرب������ه‌رز گۆرانییه‌ك������ی هونه‌رمه‌ندی نه‌مر 
)ش������اكرۆ(ی تێكه‌ڵ به‌ ده‌نگی خۆی و به‌ ش������ێوازێكی 

نوێ پێشكه‌ش به‌ جه‌ماوه‌ر كرد.

خانمه‌ ئه‌كته‌ری هۆڵیۆد راشیل وایز 
هۆڵیۆد  بۆ  چوونی  سه‌ره‌تای  له‌  كه‌  نا  به‌وه‌  دانی 

هه‌ستی به‌وه‌ ده‌كرد كه‌ زۆر ناشیرینه‌ و به‌ نهێنی هه‌وڵی زۆری 
داوه‌ بۆ ئه‌وه‌ی وه‌ك كچه‌كانی دیكه‌ی هۆڵیۆد كێشی له‌شی كه‌م بكاته‌وه‌، 

ئه‌مه‌ش تا رادده‌یه‌ك زه‌حمه‌ت بوو.
ناكه‌م له‌ ژیاندا شتێكم له‌ ده‌ستدا  راشیل ده‌ڵێ: ئێستا ئه‌م دیده‌م گۆڕاوه‌، هه‌ست 

بێت له‌ هه‌مان كاتدا زۆریش شانازی به‌خۆم و ئه‌و ئاسته‌ی ئێستامه‌وه‌ ده‌كه‌م، هه‌رچه‌نده‌ 
ئه‌و كات له‌به‌ر ئه‌وه‌ی له‌شم وه‌ك ئافره‌تانی دیكه‌ ئاسایی نه‌بوو بۆیه‌ نه‌متوانی وه‌ك هه‌ر 

ئافره‌تێكی دیكه‌ كێشی له‌شم دابه‌زێنم.
راشیل دووپاتیكرده‌وه‌ كه‌ هیچ كاتێك بێ بڕوا نه‌بووم به‌خۆم یان بێ ئومێد 
بم له‌وه‌ كه‌ له‌گه‌ڵ كه‌سایه‌تیی خۆم نه‌گونجێم، هه‌روه‌ها هیچ كه‌سێك 
له‌  ئێستا  بدات،  لێم تێك  له‌سه‌رژیانم هه‌بێت و  نییه‌ كاریگه‌ریی 

نیویۆرك ده‌ژیم و زۆریش دڵخۆشم، چونكه‌ من نامه‌وێ ببم به‌ 
ته‌نیا ده‌مه‌وێ  ناوداره‌كان  له‌ كه‌سایه‌تییه‌ هونه‌رییه‌  یه‌كێك 

ئه‌كته‌ر بم و هیچی تر.

ه‌كه‌م
راشیل: ناشیرینی هۆلیۆدم و شانازیش د

به‌ پشت به‌ستن به‌ پره‌نسیپی یه‌كسانی، خانمه‌ 
ئه‌كته‌ری به‌ریتانی تایلۆر س������ویفت به‌ گۆڤاری 
)InStyle( ی راگه‌یان������د رازییه‌ هاوڕێیه‌كانی 
گۆرانییه‌كان������ی له‌س������ه‌ر ژیان������ی و هاوڕێیه‌تی������ان 

بنووسن.
تایلۆر رایگه‌یاند ئه‌و كه‌سانه‌ی رۆژێك له‌ رۆژان 
پێوه‌ندی خۆشه‌ویستییان له‌گه‌ڵی هه‌بووه‌ له‌وانه‌ 
ج������ۆن مایه‌ر و تایلۆر لۆرتن������ر و جۆ جۆناس، 
ل������ه‌ تێكس������تی گۆرانییه‌كانیاندا  بۆیان هه‌یه‌ 
ئاماژه‌ به‌و خۆشه‌ویستییه‌ بكه‌ن، چونكه‌ ئه‌ویش 
له‌ نووسینه‌وه‌ی كاره‌كانیدا ئاماژه‌ به‌و پێوه‌ندییانه‌ 
ده‌كات، سویفت هه‌روه‌ها ده‌ڵێت: ئه‌گه‌ر من بتوانم 
تێكستی گۆرانییه‌ك بنووسم ده‌رباره‌ی پێوه‌ندییه‌كانم 
له‌گه‌ڵ ئه‌و كه‌س������انه‌ی خۆشمویس������توون، ئه‌وانیش 
ده‌توانن هه‌مان كار بكه‌ن و هیچ گله‌ییش������م له‌سه‌ری 
نابێت له‌به‌ر ئه‌وه‌ی نادادپه‌روه‌رییه‌ رێگا به‌ خۆم بده‌م و به‌ 
كه‌س������انی دیكەی‌ نه‌ده‌م یان ته‌نیا من له‌ لایه‌نی 
خۆمه‌وه‌ ئه‌م پێوه‌ندییه‌ ئاشكرا بكه‌م 
و خه‌ڵك له‌ زاری منه‌وه‌ 

بیزانن.

كچه‌ گۆرانیبێژ و ئه‌كته‌ری لوبنانی دۆللی ش������اهین رایگه‌یاند ئێس������تا خه‌ریكی تۆماركردنی چه‌ند ئه‌ڵقه‌یه‌كی به‌رنامه‌ی )مین 
بیقول الحق(ە كه‌ به‌رنامه‌یه‌كی نوێیه‌ و به‌ر له‌ 4 ساڵ له‌لایه‌ن ئه‌میر كه‌رار پێشكه‌ش كراوه‌ و ئێستا دووباره‌ ده‌ستپێده‌كاته‌وه‌.

دۆللی له‌ لێدوانێكیدا بۆ گۆڤاری »نادین« گوتی : من به‌ هیچ شێوه‌یه‌ك له‌ سیاسه‌ت ناترسێم، به‌ڵكو خۆشم ناوێ و نامه‌وێ ناوم 
له‌ هه‌واڵه‌كان هه‌ڵقورتێنن وه‌ك ئه‌وه‌ی پێشتر هه‌ندێك كه‌س كردیان، هه‌روه‌ها ئه‌وه‌ش ره‌ت ده‌كه‌مه‌وه‌ كه‌ له‌ چوارچێوه‌ی هونه‌رمه‌نده‌ 

حزبییه‌كان پۆلێن بكرێم، چونكه‌ من كچێكی لوبنانیم و رێگا به‌ خۆم ناده‌م ده‌ست بخه‌مه‌ نێو سیاسه‌ته‌وەوە له‌ وڵاتی 
میسر، به‌ڵكو هه‌موو ئاواتم ئه‌وه‌یه‌ ئه‌م وڵاته‌ پێشبكه‌وێت و خه‌ڵكه‌كه‌ی به‌ كامه‌رانی و خۆشگوزه‌رانی بژی، 

چونكه‌ ئه‌م وڵاته‌ زۆری پێشكه‌ش به‌ من كردووه‌ هه‌ر بۆیه‌ش ئاهه‌نگێكی تایبه‌تم ساز كرد 
بۆ دووباره‌ هاندانی گه‌شتوگوزار له‌م وڵاته‌ خۆشه‌ویسته‌.

وه‌ك زۆر ج������اری دیكه‌ له‌ وێس������تگه‌ی فڕۆكه‌خانه‌ی ئۆكلاندی 
نێوده‌وڵه‌تی هه‌ریه‌كه‌ له‌ كیت وینسلتی ئه‌كته‌ری ناوداری به‌ریتانی 
و نید رۆكنرۆلی هاوسه‌ری له‌ چاوه‌ڕوانی هاتنی فڕۆكەدا‌ بینران.
كیت و هاوس������ه‌ره‌كه‌ی وه‌ك ئ������ه‌وه‌ی وا رێككه‌وت بن ئه‌م جاره‌یان 
جیاواز بوون، چونكه‌ جلوبه‌رگی هه‌ردووكیان تا رادده‌یه‌كی زۆر وه‌ك 
یه‌ك و له‌ هه‌مان ماركه‌ بوو ئه‌مه‌ش بووه‌ مایه‌ی سه‌رنجی ئه‌وانه‌ی 
بینیی������ان، هه‌ردووكیان چاكه‌تیان خۆڵه‌مێش������ی و پانتۆڵی جێنزیان 

پۆشی بوو و هه‌ردووكیان جانتایه‌كی ره‌شیان له‌ پشت بوو.
س������ه‌ره‌ڕای ئه‌مه‌ش چه‌ند ش������تێكی جیاواز هه‌بوو كه‌ هه‌ستی 
پێده‌كرا وه‌ك ئ������ەو چاویلكه‌یەی كه‌ كیت ل������ه‌ چاوی بوو، به‌ڵام 
نی������د چاویلكه‌ی جیاواز بوو، له‌گه‌ڵ چه‌ند جیاوازییه‌كی دیكه‌ی 

بچ������ووك، ئه‌وه‌ی زیات������ر ئاماده‌بووان هه‌س������تیان پێكرد ئه‌وه‌ی 
كه‌ هه‌میش������ه‌ كیت به‌ جوانترین ش������ێوه‌ ده‌رده‌كه‌وێت، به‌ڵام 

ئه‌مجاره‌یان زۆر س������اده‌ بوو، هه‌روه‌ها سه‌ره‌ڕای ئه‌وه‌ی 
زۆر گه‌ڕان، به‌ڵام هیچیان نه‌كڕی.

كیت و هاوسه‌ره‌كه‌ی هه‌مان جلیان پۆشی

ری
ونە
ه

لێی ناترسێ، به‌ڵام خۆشی ناوێ

ئەو رۆژانەی قوتابی ئامادەیی وێژەیی بووم، وا رێكەوت و بەدەستی 
خۆم نەبوو، بەرپرس������یاریەتییەكی گرانم لە ئەستۆنرابوو، جگە لەوەی، 
سەرێك و هەزار سەودام هەبوو، ئەوە ئەدەب و هونەریشی سەربارەیان، 
رۆژانێكی چڕ و پڕی خەس������ت تەنراوە، بە جەنجاڵی و هەزار و یەك 
ئاوات، لە رۆژێكدا تەنها ئاواز و باس و خواسی مەرگ و كوردستان 

وێرانكردن، هەر چۆن سەر دەمانێك )سالم( وته‌نی:
س������اعقە و بەرقی نەدامەت زوڵمەتی دا ش������ەرق و غەرب
 ب������ەردە باران������ە بەمەخسوس������ی لەس������ەر موڵك������ی بەبان
چ������اوی عیبرەت هەڵبرە ئەی دڵ ل������ە وەزعی دەهری دوون
 س������ەیركە سا توركی دەلەك چی كرد بە زومرەی كورد زیان

ئەو ساڵانەش هەمان كوێرەوەری و خاكەساری و كوردستان وێرانكردن 
نوێ بوویەوە و، بەخراپترین ش������ێوە، ئەوس������ا عوسمانی و، ئەمجارەش 
بەغداد، بەڵام جیاوازییەكی گەورە هەبوو، ئەوس������ا كۆتایی ئیمارەت، 

بەڵام ئەمجارە شۆڕشی مان یان نەمان، جەربەزە و چەك و چیا.
بەهەر حاڵ ئامادەییم تەواو كرد و، بەرامبەر چەند ڕیانێك بوومەوە، 
دیارە ل������ەو تەمەنە گەنجێتییەدا، پلە و پایە و دەس������ەڵات، ئایندەی 
بریق������ەدار، پتر س������ەرنج رادەكێش������ێ و ، هەتا بڵێ������ی مایەی خەیاڵ 

پڵاوییە.
حەز دەكرا ببمە ئەفسەر، یان ماف بخوێنم و رۆژێ لە رۆژان ببمه‌ 

پارێزه‌رێكی زرنگ و به‌ ده‌م وپل.
 ئەو خ������ەون و خەیاڵانەم، لە مێش������كم تەكان و دام������ن بەدەم باوە 
و، دڵەڕاوك������ێ و هەلوور بلووری بەختم ناوەلاوە و، هونەری ش������انۆم 

هەڵبژارد وكردمە راستەڕیێ ژیانم و گشت تەمەنم خەڵات كرد.
لەگەڵ دەستەیەك لە دەرچووانی ئامادەیی)فۆرم(مان پڕ كردەوە و 
پێشكەشمان كرد، لە ناوەڕاستی شەستەكاندا بوو، وادەی ئەوەهات بۆ 
دیمان������ە و تاقیكردنەوە بەرەو بەغدا بچی������ن، بە دڵێكی پڕ لەجۆش و 
خرۆشەوە سواری پاص بووین، هەر چۆن بۆ سەیرانی سەرسیر دەچین، 
جارو باریش بە قسەی خۆش و گاڵتە و گەپ و ناو بەناو گۆرانیمان 
دەوت)ئەمبەرە و بەرە ناسكە دولبەرە، لەسەر ماچێكت شەڕە خەنجەرە(، 
دەمە و ئێوارە گەیش������تینە بەغداد و، لە حەیدەرخانە لە ئوتێلێكی نەك 
چوار ئەس������تێرە، بەڵكو چوار پەنجایی دابەزین، گەرمای بەغداد هەر 
لە گوڕ و تیندابوو، تەنها یەك هەوا ساردكەرەوەی تیادابوو، ئەویش لە 
هۆڵی پێشوازیدابوو، هێشتا وەكو شەقامی)رەشید( هەر جمەی دەهات، 
هەر زوو باسی گیرفان بڕەكانیان بۆ كردبووین و چاوێكمان كردبوو بە 
هەزار چاو، بۆ ئەوەی لە یەكدی دابڕ نەبین، هەروەك )حافز قورئان( 
دەستی یەكترمان گرتبوو، عەرەبانەیە شووتی قاشكراوی سه‌رسه‌هۆڵ 
نراوم������ان بینی وتم: كوڕینه‌ با دەروونم������ان فێنێك بكەینەوە، كەوتینە 
شووتی خواردن، ئەوش������ەوە هەتا ئەو سەری شەقامەكەمان تەی كرد 
و، درەنگ وەختانێ بە كەنەفتی و شەكەتی گەڕاینەوە ئوتێلەكەمان 
و، چووینە سەربان رێزێ قەرەوێڵەمان داگیركرد و، دوایی وتم: ئەرێ 

كوڕینە كەسێ لە ئێوە)عیلم و خەبەری( لەوەی بەیانی نییە ؟
كەس وەڵامی نەبوو، وتم: دیمانەمان لەگەڵ دەكرێ، بەڵام دیمانەكە 
چ������ۆن و چییە، وتیان بابە خوا كەریم������ە، دەی با بخەوین، تا بەیانی 
خوا دەمێنێ و موڵكی.. بەیانی دەبێ زووهەڵس������ین، بەیانی هەر كە 
بانگی فەرموو، هەر دەتگووت بڵندگۆی مزگەوتی حەیده‌رخانە، كە 
چەند مەتریك لێمانەوە دووربوور جگە لە ژمارەیە مزگەوتی دیكە لەو 
ناوچەیە، نەك هەر بە ئاگای هێناین، بەڵكو راچڵەكینێ رایچڵەكانین، 
ك������ە بەخۆمانەوە نەماندیب������وو، جگە لەوەی مێش ب������ە گیزە گیزەوە 
كەپرۆكەیان لەس������ەر روومان هەڵبەستبوو، هەر زوو رامانكردە خوارەوە، 
دەستو دەموچاومان ش������ت و، بەرامبەر ئوتێلەكە چەند چێشتخانەیەك 
هەبوو، چووین و داوای نسكێنەمان كرد، تومەس شاگردەكەی كوردبوو، 

كەوتینە قسەكردن و، ئەویش كوردایەتی خۆی نواند، بۆ هەر یەكەمان 
جووتێ باڵە مریشكی هاویشتبووە ناو نسكێنەكەمان، ئێمەش كردمانە 
تێوش������ین، یان بڵێین تریت، پاشان سەروچای ش������یرینمان بەسەرا كرد 
ویەكی پەنجا فلسمان دا، ئیدی كۆلێجەكەش لە)مەیدان(ەو، هەر بەو 
راستەرێیەی بەر وەزارەتی بەرگریدا رادەبوورد بۆ )وەزیرییە( بەرامبەر 
كۆش������كی شاهانەبوو، تەنیش������ت پەیمانگەی هونەرە جوانەكان، بەپێ 
رێگاكەمان بڕی، خانوویەكی دوو نهۆمی كۆنی كلاس������یك ش������ێوەی 
بەخش������ت دروس������تكراوی نهۆم نهۆمی بوو، چووینە ژوورەوە هۆڵەكە 
پڕبوو لەوانەی وەكو ئێمە و بۆ هەمان مەبەس������ت هاتبوون، واژە واژو 
هەرایەك بوو هەر مەپرس������ە هەمووان بەیەكدا دەهاتن و دەچوون، هەر 
چۆن فەقێیان لە هەیوانی مزگەوتاندا دەور دەكەنەوە، لە سووچێكەوە 
تەختە رەش������ێكی وانە خوێندن لەسەر ئەسكەملێك دانرابوو، بە تەباشیر 

پێداویستییەكانی دیمانەكەی لەسەر دیاری كرابوو:
1- بینراوێكی ئەفراندنی بێ دەنگ)پانتۆمایم(.

2- بینراوێكی شانۆیی.
3- چامە شیعرییەك.

بە حەپاسەنەوەی سەیری یەكتریمان كرد، بەدبەختی ئێمە لەوەدابوو، 
كەس������ێك بەر لە ئێمە نەچوو بووە ئەو ئاكادیمیایە، هەتا پرس������ێكی 
لێ بكەی������ن، ژمارەیەك دەرچووی پەیمانگ������ەی هونەرە جوانەكانی 
بەغدادمان هەبوو، كە پاش شۆڕش������ی چواردەی گەلاوێژ بوو بوونە 
قوتابی پەیمانگە، لەوانەبوون، كەلەس������ەردەمی پاش������ایەتیدا، لەبەر 
چالاكی سیاس������یان لە خوێندن دەركرابوون و پاشان كرابوون بە سەرباز 
لە)ش������وعێبە( وتاك و تەرایەكیش هەبوون، كە زۆربەیان نەك ش������انۆ، 
لقەكانی  دیكەیان خوێندبوو، هەروەها لەگەڵ بەرپابوونی شۆڕش������ی 
مەزنی ئەیلوول������دا دەنگ و رەنگی هونەری ش������انۆ كپ كرا، ئەو 
رۆژە رووبەڕووی حاڵەتێكی سەیر بووین، یەك رۆژی دۆش دامان و 
دەستە كۆڵەیی نەبوو، دەسبەجێ بیرم لەو سێ داواكارییەی لیژنەی 
تاقیكردنەوەكە ك������ردەوە، یەكەمیان  بۆ بێ دەنگەكە، ئەو بینراوەم بە 
بیر داهات، بەیانییە و چاوم  خەواڵوە و هێش������تاوەكو خەو بەرینەداوم، 
لەبەردەم دەستش������ۆرەكەدا وەس������تاوم و لە ئاوێنەكەوە لەس������ەر و چاوم 
دەڕوانم، بەلوعەكە دەكەمەوە و، دوو س������ێ شڵپ ئاو بە دەمووچاوما 
دەكەم و پاش������ان س������ابوونەكە لە دەمووچاوم دەس������ووم، سابوونەكە لە 
دەس������تم دەخزێ و بە چاوی نوقاوەوە لە ژێر دەستش������ۆرەكەدا، دەست 
بە زەویەكەدا دەگێڕم هەتا دەیبینمەوە، لەس������ەر بەرزكردنەوه‌دا س������ەرم 
ل������ە ژێر دەستش������ۆرەكە دەداو زامدار دەبێ و خوێن������ی لێ دێ، بۆ 
داواكاری دووەم، لەسەر داستانی)مەم زین( ی)خانی( گیرسامەوە، 
چونكە رۆژانێك پەرۆش������ی ئەو ش������اكارەبووم، چ ب������ە كرمانجاییە 
ژوورووەكەی و چ بە سۆرانی كردنەكەی)هەژار( و پاشان وەرگێڕانە 
عەرەبییەكەی)محەمەد سه‌عید رەمەزان بۆتی( كە بە دڵ كردویەتی 
بە عەرەبی، هەروەها ئەو كورتە ش������انۆییە شیعرییەی)پیرەمێرد(... 
لە نیو كاتژمێرێكدا، لە زەینمدا تاووتۆم كرد، وابزانم ش������تێكی پوختم 
ل������ێ گەلاڵە كرد، جگە ل������ەوەی لە توانامدا هەبوو، باس������ی خان و 

نهێنییەكانی ئەو شاكارەی بكەم.
ب������ۆ داواكاریی س������ێیەمان، ل������ە  ئەدەبیاتی عەرەبی س������ەردەمی 
)جاهیلی( گەلێك بەیتم لە چامە هەڵواسراوەكەی )ئیمروئو القیسی 
ئیبن ئەلحەجەر(، كە بەنموونەی باڵای ئەدەبی ئەو سەردەمەی  بەر 

لە ئیسلام دەهێنرێتەوە كە بەم بەیتە دەستپێدەكات:
)قفا نبكي من ذكرى حبيب و منزل(
)بسقط اللوى بين الدخول فحومل(

ناويان خوێندمەوە و لە دڵی خۆمدا)رب اشرح لي صدري(م
وێردكردەوە و چوومە ژووری دیمانەوە......

 ئەوسا عوسمانی و، 
ئەمجارەش بەغداد، بەڵام 

جیاوازییەكی گەورە هەبوو، 
ئەوسا كۆتایی ئیمارەت، 

بەڵام ئەمجارە شۆڕشی مان 
یان نەمان، جەربەزە و چەك 

و چیا

حەز دەكرا ببمە ئەفسەر، 
یان ماف بخوێنم و رۆژێ لە 

رۆژان ببمه‌ پارێزه‌رێكی زرنگ 
و به‌ ده‌م وپل، ئەو خەون و 

خەیاڵانە، لە مێشكم تەكان و 
دامن بەدەم باوە و، دڵەڕاوكێ 

و هەلوور بلووری بەختم 
ناوەلاوە و، هونەری شانۆم 
هەڵبژارد وكردمە راستەڕیێ 

ژیانم و گشت تەمەنم خەڵات 
كرد


